
Тадқиқот  мақсади. Юрак-қон томир 
тизимининг шикастланиш генезисида қон томир 
эндотелиал дисфункциясининг ролини ўрганиш 
ва гломерулонефритли болаларда уни тузатиш 
йўлларини аниқлаш.

Материал  ва  усуллар. Шунинг учун 
олдимизга қўйилган вазифа Болаларда 
гломерулонефритнинг клиник шаклларининг қон 
томир ендотелиясининг функционал ҳолатига 
таъсирини аниқлаш бўлди. Гломерулонефритда 
гипертензия патогенези жуда мураккаб. Унинг 
пайдо бўлишида ренин-ангиотензин-алдостерон 
тизими муҳим рол ўйнайди, унинг фаоллашиши 
артерияларнинг торайишига, қон томирларининг 
қаршилигининг ошишига, артерияларнинг эластик 
хусусиятларининг пасайишига олиб келади ва шу 
билан қон босимининг ошишига ёрдам беради.

Шу мақсадда болалар нефрологиясида 
биринчи марта қон томир эндотелиясининг 
роли ва унинг нефроген артераил гипертензия 
шаклланиши ва буйрак етишмовчилигининг 
ривожланишидаги ўрни юқори аниқликдаги 
ултратовуш ёрдамида ўрганилди ва эндотелиал 
дисфункциянинг белгиси сифатида Виллебранд 
омилининг қўлланди ва аҳамиятлиги даражаси 
баҳоланди.

Замонавий маълумотларга кўра, артериал 
гипертензия синдроми, шу жумладан буйрак 
генезили ривожланишидаги асосий ўринлардан 
бирини қон томир эндотелиал функциясининг 
бузилиши эгаллайди.

Эндотелиал шикастланиш ва дисфункциянинг 
белгиларидан бири бу фақат эндотелиал 
ҳужайралар ва мегакариоцитлар томонидан 
синтез қилинадиган Виллебранд омилидир. 
Виллебранд омили қон томир, тромбоцитлар 
ва коагуляцион гемостаз ўртасидаги боғлиқлик 
бўлиб, бу эндотелийнинг функционал ҳолатининг 
мавжудлиги ва таъсир даражасини баҳолашга 
имкон беради.

Шубҳасиз, юрак-қон томир хавф омиллари 
эндотелийнинг энг муҳим функциялари 
ўртасидаги нозик мувозанатни бузулиши 
аниқланди, бу охир-оқибат гипертензия 
ривожланишида амалга оширилади. 
Гломерулонефритда гипертензия синдромининг 
оғирлиги нефрит шаклига, жараённинг 
фаоллигига ва касалликнинг табиатига боғлиқдир. 
Шунинг учун янги клиник йўналишлардан 
бирининг асоси антигипертензив терапиянинг 
мухум кўрсаткичи сифатида эндотелиал 
дисфункцияни (яъни эндотелиал функцияни 
нормаллаштириш) тузатиш зарурлиги ҳақидаги 
фикир бўлади. Бу шуни англатадики, эндотелиал 
дисфункцияни тузатмасдан қон босимини 
пасайтириш муваффақиятли ҳал қилинган клиник 
вазифа деб ҳисоблай олмаймиз.

Хулоса. Кўпгина замонавий дориларнинг 
самарадорлиги эндотелиоцитларнинг функционал 
ҳолатига таъсири билан боғлиқлиги аниқланди. 
Эндотелиал дисфункцияни дори-дармонлар 
орқали меёрлаштириш усуллари орасида 
гипотензив таъсирга қўшимча равишда буйрак 
ичидаги гемодинамикага таъсир кўрсатадиган 
периферик вазодилататорлар синфидаги 
дориларни – ангиотензинга айлантирувчи 
фермент ингибиторлари (ААФ) қўллаш таклиф 
этилади. Ҳозирги вақтда периферик томирлар 
эндотелиясининг ҳолатини инвазив бўлмаган усул 
билан-юқори аниқликдаги ултратовуш ёрдамида 
аниқлаш мумкин.

Бундан ташқари гломерулонефритнинг 
турли шакллари бўлган болаларда қон томир 
эндотелиал функциясидаги энг аниқ ўзгаришлар 
симпатик асаб тизимининг ҳаддан ташқари 
фаоллашиши, микросиркуляцион ўзгаришлар 
ва қон босими даражаси билан боғлиқлиги 
аниқланди. Болалардаги гломерулонефритнинг 
турли шаклларида эндотелиал дисфункциянинг 
лаборатория белгиси қон плазмасидаги 
Виллебранд омилининг даражасидир.


